
Laguntzaileak:

Bikaintasun ziurtagiria

Udalerrien babesarekin argitaratzen da

IRITZIA

Onddo urteurrena 2022

Arratsaldeon gaztiak!!! 
Iritsi da maiatza eta 

honekin batera badator 
gazte asanbladaren 
urteurrena.

25. urteurrena ospatzera 
goaz, betiko ilusio eta 
gogoekin, egurra!

Erraz esaten dira 25 urte... 
Ba bai, ze demontre, 25 urte 
eta hemen gaude! Kaleak 
gure egin, umorea eta 
indarra batuz, beste eredu 
bat posible dela 
aldarrikatuz.

Autogestioa da gure lema. Herri honi, instituzioez aparte, 
eredu alternatibo bat eskaintzen jarraitzea da gure hautua. 
Eredu integratzailea, eredu euskalduna, eredu feminista, 
eredu iraultzailea!!!

Belaunaldiz belaunaldi herriko gazte asko pasa dira 
asanbladatik. Ezin ukatu urte guzti hauetan une zailak ere 
izan ez ditugunik. Eeee! Baña bizirik gaude! Belaunaldi 
ezberdiñez osaturik, gazte belaunaldi berriez osaturik!

Jarrai dezagun beraz elkarlanean hazten, hezten, bizitzen, 
ausartzen, antolatzen eta herri hau sortzen! 

Onddo plazatik besarkadarik beroena espetxeetan 
bahiturik ditugun lagunei; Iñigo, Manex, Oskar eta Karlos. 
Euskal presoak etxera!

Badugu herriari zer eskaini baita zer esan ere. Animatu, 
gozatu eta gozarazi! Gora Onddo ta gora Onddo!

ONDDO GAZTE ASANBLASA  
AMASA-VILLABONA

ADIERAZPENA

Borroka eginez lortzen dira 
eskubideak

22 egun greban egon ondoren, Irizar e-mobility-ko enpresa 
batzordeak enpresa ituna sinatu du zuzendaritzarekin. 
Egunak luze eta gogor joan dira baina merezi izan du. 
Firmatu dugun itunak nabarmen hobetzen dizkigu lan 
baldintzak. Itun hau ez zen posible izango greban egon garen 
180 langile guztion konpromiso eta borrokarik gabe. Ezin 
ahaztu ere eragile sozial eta politiko ezberdinek erakutsi 
diguten babesa, benetan eskertzekoa izan da.

Argi geratu da beste behin ere langile borrokaz lortzen direla 
langileon eskubideak eta greba egiteak merezi izaten duela.

Lortutako akordiotik puntu nagusiak:
•	 KPI-az gaindiko soldata igoerak akordioaren hiru 

urteetarako (2022-2023-2024).
•	 Gaueko plusetan hobekuntzak.
•	 Irteera eta dieten hobekuntzak.
•	 Jardunaldi irregularraren jaitsiera.
•	 Urteko jardunaldian jaitsiera.

IRIZAR E-MOBILITY-KO ENPRESA BATZORDEA  
ADUNA

POSTONTZIA

XABIER LASA ANDOAIN
Joxema, noiz heldu zenion zu-
zendaritzari, eta zer dela medio 
utzi duzu?
Joxema Setien: Orain hamar-
kada bat, Kaletxikiko jaietan 
Berrozpeko ermitan egindako 
kontzertuan heldu nion ardu-
rari, Jabier Fernandez Arsua-
gak ardura hori utzi zuenean. 
Ordurako, etorriak ziren ni-
gana proposamena eginez, 
eta nik gogotsu erantzun nien 
baietz. Bizitzan zikloak daude, 
eta horrelako erantzukizunak 
bete behar direnean, ez zait 
egokia iruditzen jarraitze hu-
tsagatik jarraitzea, ez norbe-
rarentzat, ez taldearentzat. 
Hastapenean, etorri berriak 
bultzada eta freskotasuna itsa-
tsi ohi dio taldeari, baina den-
boran aurrera, erosotasunean 
erortzeko arriskua egoten da. 
Bestalde, hortxe zegoen Jon 
Ander, gogoz eta ilusioz bete-
rik, ardura hori hartzeko prest 
egon zitekeena. Nork esan, 
beharbada, urte batzuk barru 
suerta daiteke zuzendaritzara 
berriro itzultzea.
Jon Ander, zuretzat ere galdera 
bikoitza: noiztik elkartean, eta 
zergatik zuzendaritzari baietz 
esan?
Jon Ander Belamendia: 2015ean, 
Loatzo Musika eskolako txis-
tu ikaslea nintzen ordurako, 
eta Adunako Axeri dantzak 
Jose Luis Etxeberriari eskaini 
zion omenaldian tentatu nin-
duten Olagain elkarteko kide 
izateko. Urte berean, Andoain-
go herriaren sorreraren 400. 

urteurrenean egin zen txistu-
larien bilkuran, Joxema izan 
zen bigarren aldiz etorri zi-
tzaidana proposamenarekin, 
eta, horrela, 2015eko Urte-
zaharreko kalejiran egin nuen 
lehen saioa Olagain elkartea-
rekin, bere polo eta txapel 
ofiziala jantzita.

Zergatik heldu zuzendari-
tzari? Joxemak uzteko eraba-
kia hartua zeukan, eta, pro-
posatu zidatenean, nire za-
lantzak eduki nituen hasieran, 

ardura handi samarra izan 
zitekeela irudituta. Baina, az-
kenean, taldea eta taldekideak 
ondo ezagutzeak, talde-giro 
ederra egoteak eta guztion 
artean oso ondo moldatzeak 
eraman nau pausoa aurrera 
ematera. Gainera, badakit 
taldearen antolaketa eta koor-
dinazio-lana egin edo kon-
tzertuak eta emanaldiak di-
seinatzerakoan…, ziurtatuta 
dagoela denon parte-hartzea.
Joxema, gomendiorik eman al 
diozu Jon Anderri?
J.S.: Ez du askorik behar; esan 
diodan bakarra, zera da: el-
karteko kide guztiei motibazio 
puntu hori transmititzen saia-
tu beharko duela. Izan ere, 
taldea txistulari boluntarioek 
osatzen dugu, maite dugu 

txistua, eta urte osoan, aste-
lehenero, entseguetan eta 
hainbat emanaldietan parte 
hartzeko konpromisua hartua 
daukagu, baina egia da hor 
dagoela erlaxatzeko edo erru-
tinan erortzeko arriskua. Pre-
miazkoa da zuzendariaren 
eskua, hortaz.
Azken hamarkadan, zer ekarpen 
egin diozu elkarteari, Joxema?
J.S.: Txistulari taldearen for-
matu tradizionala oinarri iza-
ten segi arren, bide edo dina-
mika berriak irekitzen saiatu 
garela esango nuke. Herriko 
beste kulturgileekin (instru-
mentu desberdinen jotzaileak, 
abeslariak, dantzariak…) 
unean uneko musika ekimenak 
eraman ditugu aurrera zen-
baitetan. Horrela, txistu for-
matu klasikoa (lehen eta bi-
garrengo txistuek, silboteek 
eta atabalek osatutakoa) hain-
bat instrumentuekin (bateria, 
tronpeta, gitarra…) edo kultur 
talde adierazpen desberdine-
kin (Alberto Agirre abesbatza, 
Soinuak Musika Eskola, Urki, 
Lebiton Buruhandi eta Erral-
doiak, Trianako talde rocieroa, 
tango dantzariak, danborradak, 
bakarlariak…) uztartu ditugu. 
Errepertorioari dagokionez, 
euskal tradiziotik urrun dau-
den musikei heldu diegu, hasi 
pasodobleekin edo jarraituz 
Mike Oldfielden doinuekin, 
The Beatlesekin (Yellow sub-
marine), pelikuletako soi-
nu-bandekin (Pink Panther; 
El bueno el feo y el malo…), 
eta abarrekin. Estilo asko uki-
tu ditugu, rocka eta heavya 
falta izan zaigu, beharbada, 
baina horiek ere iritsi litezke 
egunen batean, izan ere, txis-
tua edozein doinura molda-
garria dela erakutsia baitago 
azken aldian.

Egin gabeko egitasmoen 
artean, berriz, aipatuko nuke 
lehenengo eta behin bere ga-
rrantziagatik, ez zaiola behar 
adina heldu txistua Udal Mu-
sika Eskolan integratzearen 
ideiari; aurrera begirako erron-
ka nagusia beharko du izan. 
Gaur egun gauden txistularie-
kin txistuak egingo du bidea 

"Txistua dinamika 
berrietara irekitzen 
saiatu gara"
JOXEMA SETIEN ETA JON ANDER BELAMENDIA OLAGAIN TXISTULARI ELKARTEA

Setienek Belamendiari txistulari elkarteko zuzendaritzaren makila eman zion Santa Krutz jaietan. 
Erabakiaren zergatiaz, elkartearen lorpenez eta erronkez zein orainaz eta geroaz mintzatu dira

"TALDEKO GIRO 
ONAK ERAMAN 
NAU URRATSA 
EMATERA"

Belamendia eta Setien, Andoaingo Olagain auzoan. AIURRI

zenbait urtetan, baina etorki-
zuna musika eskolan integra-
tzetik eta hori harrobia lan-
tzetik etorriko da.

Bestetik, txistuaren hotsa 
auzoetan zabaltzea ere geratu 
zaigu egiteko. Auzo ugari eta 
elkarrengandik urrun dauz-
kagu herrian, baita zahar egoi-
tza ere, eta jende heldua bizi 
da horietan, normalean pla-
zara ez doana musika entzu-
tera. Alde horretatik, azken 
aldian, behin edo behin egin 
dugu saiakera herriko bizka-
rrezurretik egin ohi den ibil-
bide tipikotik irten, eta saka-
banatutako auzo horietara 
hurbiltzen; bada, harrigarria 
da nola eskertzen duen jen-
deak.
Erronka horiekin bat egiten al 
duzu zuk, Jon Ander?
J.A.B.: Bai, noski, guztiok ere 
argi dauzkagunak dira, eta ildo 
horretatik saiatuko naiz zu-
zentzen taldea.

Andoaingo Udal Musika 
Eskolako ikasle gazteek ins-
trumentuak aukeratzeko or-

duan, txistua aukera bat gehia-
go izatea, horretara bideratu 
beharko ditugu ahaleginik 
apartekoenak seguruenera. 
Ez da lan samurra izango, izan 
ere entseguen eta emanaldien 
etengabeko dinamikatik pix-
ka bat irtetea eskatuko digu 
horrek.

Gaur egun, Olagain elkarte-
ko Fernando Gonzalezen eki-
menari esker gazte bakan 
batzuk ari dira txistua ikasten. 
Normalki solfeoaren oinarri-
rik gabe etortzen dira, eta argi 
dago nahikoa ez dela ekimen 
hori etorkizuna ziurtatzeko.

Egia esan, ni bezala Loatzo-
ko musika eskolatik datorren 
bati kosta egiten zaio ulertzea 
Andoainen gertatzen dena 
txistuarekin, beste instrumen-
tu askoren egoerarekin alde-
ratuz gero. Loatzoko eskola 
sortu zenetik herrietako mu-
sika ikasleei eman izan die 
aukera txistua ikasteko, mo-
durik naturalenean eman ere; 
solfeoa edo bestelako ezagu-
tza teknikoak eskaintzeaz gain, 
Euskal Herriko ohitura eta 
kulturarekin txistuak daukan 
inplikazioa transmititu izan 
zaigu. Gaur egun hogei bat 
ikasle izango gara bertan.

Bestalde, teknologia berrien 
eskutik, talde gisa  egiten du-
guna zabaltzeari ekin genion 
asko ez dela, facebook kon-
tuarekin batik bat, eta bide 
hori sendotzen segi beharko 
dugu.
Nola erakartzen da txistura mu-
sika eskolako ikasle bat?
J.A.B.: Bide naturala izan da 
niretzat, eta pentsatzen dut 
hala izan dela Loatzoko beste 
txistu ikasleentzat ere. Txistua 
txertatzen da Loatzo osatzen 
duten herrietako jai eta ospa-
kizun desberdinetan, kalera 
ateratzen gara, eta, azkenean, 
gazteek, ondo pasatzea 

Belamendia eta Setien. Atzealdean, elkartearen egoitza den Olagain Musika Eskola. AIURRI

Olagain Txistulari Elkarteak  
esku bete txistu-joaldi izaten ditu

•	 Kontzertuak: Santa Krutzak, San Juanak,  
Gabonetan (Alberto Agirre abesbatzarekin)…

•	 Kalejirak: Inauteriak, Sanjuanak, 80 urtekoen bazkaria 
Sanjuanetan, Kaletxikiko jaiak (Kandido eta 
Txikitxuekin), Etxeberrietako jaiak, Buruntzako jaiak,  
Santa Zezilia, Urtezahar egunean...

•	 Soka dantzak: San Juanak, Kaletxikiko jaiak eta 
Buruntzako jaiak.

•	 Bestelako ekitaldiak: Ezpata Dantza  
(Santa Krutzak), Salbe Gorena eta Axeri Dantza  
(San Juanak), Axerien Puska Biltzea  
(Inauteriak)…

•	 Udalaren protokolozko ekitaldiak:  
Bandera Jaitsiera…

•	 Urki dantza taldearekin kolaboratzaile gisa:  
(Santa Krutz jaiak, San Juan jaiak, Basteroko 
emanaldia, Ekaineko Haur Jaialdia, Zahar egoitzan 
emanaldia, herritik kanpoko irteerak...).

•	 Herriko kultur, kirol edo gizarte mailako elkarteen 
ekitaldietan laguntzaile gisa: 
protokolozko aurreskuak eta abar.

•	 Inguruetako herrietan  
txistu taldeekin bilkurak:  
Astigarraga, Oihartzun, Urnieta, Tolosa,  
Amasa-Villabona…

txistua talde giroan jo-
tzearekin lotzen dute nahi eta 
nahiez. Bestalde, txistulari 
taldeak Burgi herrirako aste-
buruko irteera antolatzen du 
urtean behin. Diana egiten da, 
kros txapelketan jotzen da, 
bertakoekin harreman politak 
sortzen dira, eta gaztetxoek 
festa giroarekin, laguntasuna-
rekin, aukera asko irekitzea-
rekin identifikatzen dute txis-
tua. Gaztetxoak desiatze ne-
goten dira, asteburu gogoan-
garri hori noiz iritsiko zain. 
Kultur elkarte bat da Olagain, 
txistulari amateurrez osatutakoa. 
Makina bat emanaldi, era guz-
tietakoak, eskaintzen dituzue 
herrian, urte osoan. Estimatzen 
edo baloratzen al da zuen kultur 
ekarpena?

J.S.: Lehen-lehenik, Olagain 
osatzen dugun 12-14 kideei 
dagokigu sinestea txistuaren 
tradizioa beharrezkoa dela 
herrian, kalean, plazan zein 
musika auditorioetan (Baste-
ro, Santa Krutz eliza…). Hori 
baiezkoa bada, ondoren herriak 
onartuko gaitu, eta ikusi bes-
terik ez dago Santa Krutz elizan 
egindako azken kontzertuan 
jendea nola zegoen irrikaz 
gure kontzertua entzuteko.

J.A.B.: Andoaingo Udaletik 
diru-laguntza eta entseiatze-
ko Olagain auzoan dugun 
musika eskola datorkigu, bai-
na ez gara profesionalak, eta 
gero eta zailagoa da halako 
ezaugarriko talde bat man-
tentzea. Sakrifizio handia es-
katzen du urte osoko dinami-

kari eustea, asteburu asko li-
bratu ezinik geratzea… Gure 
presentzia finkoa da herriko 
kultur eta festa agendako eki-
taldi askotan, eta naturalta-
sunez hartzen da, baina pen-
tsatzen jartzen bazara, zer 
lirateke horietako batzuk 
txistuaren hotsik gabe? Han-
kamotz geratuko liratekeela 
seguruenera.
Eta zein da txistuaren osasuna, 
Euskal Herrian?

J.S.: Ona da. Herri batetik bes-
tera egon liteke aldea, txistu-
lari-kopuruen edo zaletasu-
naren ikuspegitik. Baina, 
tarteka, han hemen egiten 
diren jotzaileen topaketak 
erreferentzia gisa hartzen ba-
ditugu, pozik egoteko arrazoiak 
badauzkagu; egun horietan 
ikusten da gazteei ere erakar-
garri egiten zaiela txistua.

Aitortu behar da txistuak 
berez dauzkan ezaugarriek 
bere alde jokatzen dutela: ez 
du pisatzen eta erraz mane-
jatzen den instrumentua da, 
edozein momentu eta egoe-
ratan moldagarria da, afinazio 
aldetik asko irabazi du azken 
urtetan…

Txistuak bere tokia dauka 
Euskal Herrian, herri-kultura 
edo euskal kantutegia bizibe-
rritzeko espeziala delako ins-
trumentu gisa, eta makina bat 
jai eta ospakizunetan jotzeko 
aukera ematen dizu.

Gainera, azken aldian, bir-
tuoso ugari plazaratu dira, eta 
erakutsi dute txistua ere bes-
te edozein instrumentu bezain 
modernoa izan litekeela, mu-
garik ez daukala.

J.A.B.: Joxemak aipatu duen 
ideia hori berretsiko nuke, 
nola txistuak bide asko ireki-
tzen dituen gizartean. Esate 
batera, zortzi urterekin, txistua 
jotzen hasi nintzenean, ez 
zitzaidan burutik pasa ere 
egiten noizbait, Konstituzio 
plazan, Akelarre taldearekin 
batera jotzera iritsiko nintze-
nik, edo Kursaalean beste 
musika emankizun batean.

Olagain Txistulari Elkartekoak, Santa Krutz eguneko Ezpata Dantza saioan, aurten, Santa Krutz zubirako bidean. AIURRI

"TXISTURIK GABE 
MOTZ GERATUKO 
LIRATEKE HAINBAT 
EKITALDI"

JON ANDER UBEDA ESKUALDEA
Izan Iñurri elkarteko kidea zara. 
Ogibidez, abokatua. Ezagun egi-
ten ari zarete, besteak beste, 
egutegi bat atera zenutelako. 
Egutegi horretan bereizgarria da 
Izan Iñurri elkarteko kide askok 
orbanak erakusten dituzuela. 
Bular bakarreko kideak zarete-
lako asko eta asko. Bitxia da, 
baina ikusi nahi ez dugun edo 
ikusi nahi ez denaren horren 
barnean, ikusgarritasun handia 
lortu duzue. 
Izan Iñurri oso elkarte gaztea 
da, jaioberria eta oso xumea. 
Eta, iñurriak bezala, txiki-txi-
kiak gara, baina denon arten 
gauza potoloak egiteko gai 
gara. Kaotiko samarrak ere 
bagara, eta, azaro aldean, or-
duantxe minbizia diagnosti-
katu berri zegoen kide batek 
kafe bat hartzea eskatu zigun 
eta kafe horren bueltan hasi 
ginen egutegi bat plazaratzen. 
Eta halaxe egin genuen. Datuak 
ikusita, urtero-urtero 16.000 
emakume mastektomizatzen 
dira Espainiako Estatuan eta 
4.000k bakarrik egiten dute 
errekonstrukzioa. Hau da, 
12.000 geratzen dira bular ba-
tekin edo bularrik gabe. Gu 
bezala. "Non daude emakume 
horiek?", galdetzen genion 
geure buruari. Gorputz nor-
malak, tratamenduaren on-
dorioz eta ebakuntzaren on-
dorioz, halaxe geratzen dira. 
Orbanak bistaratu nahi geni-
tuen. Gure kideetako batek 
zioen bezala, ikusten ez dena 
ez da existitzen. Eta egutegiak 

ikaragarrizko oihartzuna izan 
du. 1.000 ale atera genituen 
eta eta oso azkar agortu ziren. 
Bidean, iñurri lan hori egiten, 
botika berezi batekin topo egin 
duzue: bertso-botikarekin.

Minbiziak gauza txar asko ditu, 
baina baita konexio zoragarri 
batzuk sortzeko gaitasuna ere. 
Ane Labaka bertsolariaren 
bitartez, Amaia Agirre gertu-
ratu zitzaigun. Hark minbizia 

oso gertutik ezagutu du. Eta 
hortik sortu zen Dokako eki-
mena. Ikaragarrizko arrakas-
ta izan zuen, sarrerak zazpi 
minutuan-edo agortu ziren. 
Hari horri tiraka, toki gehia-
gotan egin dugu: Asteasun, 
Errenterian... Ikaragarrizko 
esperientzia izan da; nik esan-
go nuke katartikoa ere badela 
guretzako. Zoragarria da ber-
tsolari emakume horiekin 
lortu dugun harreman hori. 
Guretzako ikaragarrizko pla-
zera eta zortea da. Eta harri-
garria iruditzen zait minbizi 
prozesutik pasa gabe nola 
diren gai planteatzen dieguna 
barneratzeko eta zer-nolako 
begirada maitekor eta sentsi-
blea daukaten gurekiko. Zo-
ragarria da.
Bertso-botika aipatu dugu eta 
bertso botika horretan elemen-
tuetako bat umorea da. Zuk esan 
izan duzu umorea oso erreminta 
indartsua dela.
Umorea askotan erabiltzen 
dugu. Batzuetan, zuria; asko-
tan, beltza. Gai batzuk izan 
daitezke sakonagoak edo se-
rioagoak, baina, dudarik gabe, 
minbiziak ere momentu umo-
retsu asko ematen dizkigu. 
Minbizia paradoxaz beterik 
dago. Egunerokotasunari au-
rre egiteko, daukagun erre-
mintarik potenteenetakoa da 
umorea. Eta horri eutsi behar 
diogu, dudarik gabe.
Bertso-saio horietan tabuak hau-
tsi nahi izan dira. Ez bakarrik 
umorea erabilita, baita une hun-
kigarriak eta gordinak azalduta 
ere. Katarsi kolektiboa bizitzen 
da bertso-saio horietan.
Sinbiosi polita sortzen da. 
Azkenean, minbizia mende 
honetako gaixotasunetako bat 
da eta denok daukagu gertua-
go edo urrutiago erreferente-
ren bat. Jendea oso islatuta 
sentitzen da oholtza gainetik 
adierazten den horrekin guz-
tiarekin, eta asko eta asko 
gerturatu zaizkigu iraganean 
gaixotasuna pairatu eta landu 
gabe utzitako hainbat gauza 
gogora ekarri diegulako. Eki-
taldi horien bitartez, kide 
gehiago ari zaizkigu gehi-

Olatz Mercader Izan Iñurri elkarteko kidea da. AIURRI

“Minbiziak badu 
konexio zoragarriak 
sortzeko gaitasuna”
OLATZ MERCADER ABOKATUA ETA IZAN IÑURRI ELKARTEKO KIDEA

Sona hartu du Tabuen kutxatik oholtzara bertso-saioak. Izan Iñurri elkartea dabil tartean, 
minbiziak eragiten dituen tabuei aurre egiteko lanean dabilena. Bozeramaileetako bat da Olatz

tzen. Oso polita da hor 
sortzen den gurpil hori.
Izan Iñurri, elkarte gisa, indar-
tuta sentitzen zarete, horrenbes-
tez. Hutsune bat betetzera al 
zatozte?
Gure artean aipatu izan dugu 
elkartzen garenean guapoago, 
azkarrago eta indartsuago 
sentitzen garela. Baina ez ino-
ren gainetik jartzeko, baizik 
eta bizitza honi aurre egiteko. 
Eta, gainera, minbizia dauka-
zunean, pena handiz begira-
tzen zaituzte; askotan, erru-
karri sentiarazten zaituzte. 
Gaixotasunaren ikuspegi ilun 
eta ezkor horren ordez, sen-
timendu horretatik atera eta 
hau guztia gure bizitzaren 
narratiban enkajatzen ahale-
gindu gara. Izan Iñurri elkar-
teak aldaketa bat probokatze-
ko gaitasuna eman digu.
Perspektiba zabaltzen, eta, tabuez 
ari garela, zerorrek ere bizi izan 
duzu orokorrean ez gaudela pres-
tatuta edo ez dakigula oso ondo 
nola jokatu minbizia pairatu du-
ten emakumeekin.
Erdi txantxetan esan ohi dut 
paziente onkologiko baten-
gana zerbait esatera hurbiltzen 
dena pirata-ontzian sartzearen 
parekoa dela. Ohol gainean, 
marrazoak oinetan dituela, 
oso marra finean mugitu behar 
du. Alde batetik, enpatia azal-
du behar digu, baina, beste 
alde batetik, begirada erruka-
rri horrek –gaixo zaudenean– 
min handia eragin diezazuke, 
nahiz eta pertsona horrek 
borondate onenarekin hitz 
egin. Beti esan ohi dut pazien-
te onkologikoarekiko komu-
nikazio ikastaro bat egin behar-
ko litzatekeela, enpatiatik 
errukira doan marra fin-fin 
hori gainditzeko. Julia Otero 
kazetariari entzun nion –eta 
asko gustatu zitzaidan–, gai-
xorik dagoen norbaiti ez ba-
dakizu zer esan, horixe esaio-
zu: "Zure aurrean nago eta ez 
dakit zer esan". Oso adierazpen 
zintzoa eta barrukoa da, au-
tentikoa. 
Bertso-saio horiek egin eta gero 
gerturatu zaizuen jendeak zer 
adierazi dizue?

Ezin dut hitzez adierazi. Jaso 
dugun maitasuna hipoteka 
bat balitz, mila bizitza behar-
ko genituzke hori dena buel-
tatzeko. Mezu pribatuak di-
rela, erakundeetako ordezka-
riak direla, beste elkarte ba-
tzuen aldetik... Baina gehien 
hunkitzen zaituena gaixota-
suna jasan duten pertsonena 
da. Errenteriako saioan, adi-
bidez, ikusleen artean nik 
ezagutzen ditudan beste gai-
xo batzuk ikusi nituen, eta saio 
horretan egoteak ikaragarri 
betetzen zaitu. 
Esan dezagun, bertso-saio ho-
rietan, ahotsa ez ezik, gorputza 
ere jartzen duzuela. Halakorik 
irudikatzen al zenuen minbizia-
ren aurreko garaietan?
Ez, ez, ez. Ez naiz pertsona 
oso pudorosoa, baina nik se-
kula ez dut topless-ik egin. Ez 
dut nire gorputzarekin apar-
teko arazorik izan, baina era 
honetan ez nuke sekula pen-
tsatuko bistaratuko nukeenik. 
Eta, ni bezala, gainontzeko 
iñurri guztiak. Egutegia pres-

tatzeko Iratxe Etxeandia ar-
gazkilariarekin elkartu gine-
nean, ez genekien oso ondo 
zertara gindoazen. Halako 
batean, esan zuen: "Kenduko 
al duzue arropa?". Elkarri be-
giratu eta lotsa eta arropa 
guztiak geratu ziren zoko ba-
tean. Elkarri babes handia eta 
indar handia ematen diogu. 
Asteasuko bertso-saioan igeri-
lekuko pasartea agertzera igo 
ziren taula gainera. Pasarteak 
baditu bi atal. 
Igerilekuko pasartea kategoria 
bat izatera pasako da bertso 
saioetan. Asteasun azaldu 
nuena duela aste batzuk ger-
tatu zitzaidan. Larunbat arra-
tsalde batean, igerilekuko 
dutxan geunden ama bat, 8 
urteko haren alabatxo Nora 
eta neu. Dutxatzen hasi eta 
bainujantzia kendu nuenean, 
nire gorputza agerian geratu 
zen. Neskatoa begira geratu 
zitzaidan. Ama lotsa-lotsa 
eginda zegoen, eta alabari 
ahapetik esaten zion: "Nora, 
ez begiratu! Ez begiratu!". Ama 

geroz eta urduriago zegoen, 
eta neronek neskatoari esan 
nion: “Begiratu lasai, galdetu, 
zer jakin nahi duzu?”. Neu ere 
ama naiz, eta badakit haurrek 
ez dutela maleziarik. Kuriosi-
tatea sentitzen dute eta begi-
ra gelditzen dira, baina ez dute 
epaitzen. Zer gertatu zitzaidan 
galdetu zidan, ebakuntzaz 
galdetu zidan eta orbanak ea 
minik ematen zidan jakin nahi 
zuen... Oso galdera naturalak 
ziren, eta natural hitz egin 
genuen. Lehortu ginen, jantzi 
ginen eta amak alaba aldage-
latik kanpo ilea lehortzera 
bidali zuen. Une hartan, amak 
barkamena eskatu nahi izan 
zidan: "Barkamena eskatu nahi 
dizut, konturatzen naizelako 
munstrotxo bat izango bazina 
bezala tratatu zaitudala, ala-
bari zuri ez begiratzeko esanez. 
Eta ikaragarrizko lezioa eman 
diguzu. Eskerrik asko". Besar-
kada bat eman genion elkarri.
Gauza asko gordetzen dira ger-
taera sinple horretan.
Askotan esaten digute ausar-
tak garela, eta nik ez dut ho-
rrela ikusten. Zeren eta ni lehen 
igerilekura joaten nintzen, eta 
orain, joaten jarraitzen dut. 
Gertatzen dena da nire gor-
putzak aldaketa batzuk jasan 
dituela, baina ni lehengo Olatz 
bera naiz. Guk gure gauzak 
normal egiten ditugu. Gerta-
tzen dena da badagoela tabu 
oso indartsua, estereotipo 
fisiko oso indartsua, eta gure 
jardute hutsarekin gauden 
eremu horietan begirada be-
rezi bat sortzen dugu, eta, 
beharbada, aldaketa bat ere 
bai. 
Esan duzun horren harira, min-
biziak ez zaitu aldatu?
Fisikoki, izugarri. Hori nabar-
mena da. Eta barruari begira 
ni beti izan naiz oso pertsona 
baikorra, disfrutoia, eta honek 
perspektiba handiagoa eman 
dit. Minbizia daukazula esaten 
dizutenean sortzen zaizu ba-
rruko indar bat, bizirik jarrai-
tzeko indar bat, izugarria. Gero, 
minbizia paradoxaz josita dago. 
Zeren eta sekula baino oke-
rrago zaude, zeure burua se-

Izan Iñurri elkartean elkarri babes handia eta indar handia ematen diote. AIURRI

"MINBIZIAK 
MOMENTU 
UMORETSU ASKO 
EMATEN DIZKIGU"

“ALDAKETA 
ERAGITEKO 
GAITASUNA EMAN 
DIGU ELKARTEAK”

ELKARRIZKETA

kula ikusi nahiko ez zenukeen 
egoera batean. Eta orduan, 
familia, lagunak, ezagunak, 
ezezagunak eta ingurukoen 
ikaragarrizko maitasun keinuak 
ikusten dituzu. Konturatzen 
zara sare baten parte zarela, 
eta gaizki zauden momentu 
horretan sare hori hor dagoe-
la zu sostengatzeko. Orduan, 
minbiziak zerbaiterako balio 
izan baldin badit interdepen-
denteak garela konturatzeko 
izan da. Neronek energiarik 
ez nuenean ingurukoek sos-
tengatzen ninduten. Askotan, 
porru eginda zaude, tratamen-
dua oso-oso gogorra da, baina 
lagun batekin zaude eserleku 
batean eguzkitan kafetxo bat 
hartzen. Eta hori zoragarria 
da.
Berria egunkarian irakurri nuen 
Osasun-sailburuak nola aitortzen 
zuen pandemia dela-eta Euska-
diko osasun sisteman atzerape-
nak izan direla gaitza aurretiaz 
atzemateko baheketa sisteman. 
Sututa nauka gaiak. Gurasoak 
oso gazte galdu nituen, min-

biziarekin. Gipuzkoan zentro 
monografiko bat daukagu, 
Onkologikoa. Teorikoki, Osa-
kidetzan integratu behar dena. 
Nire ama hil zen orain dela 
bederatzi urte. Eta nire ama-
ri, diagnosia jaso zuen mo-
mentutik, proba guztiak, zita 
guztiak, denak Onkologikoan 
bertan egiten zizkioten eta 
handik ateratzen ginen jada 
zerrenda batekin, data jakin 
batzuekin. Dena zegoen oso 
ondo antolatuta. Eta gaixoak 
ere hori behar du, erreferentea. 
Zeren eta, minbizia pasatzen 
dugunean, oso egoera zaur-
garrian geratzen baikara. Nire 
kasuan, biopsia ospitalean, 
ebakuntza ama-haur unita-
tean, kimioterapia Onkologi-
koan, odol-analitikak anbu-
latorioan, erresonantzia Bio-
donostian... Benetan, ginkana 
batean bezala. Eta, gainera, 
minbizia daukazu eta: "Dei-
tuko dizute hilabete baten 
buruan, gutxi gorabehera...".
Deiaren zain. 
Eta deiaren zain. Eta nik ez 
dakit arduradun politiko horiek 
kontziente ote diren horrela-
ko egoera batean zaudenean 
zer den telefono dei baten zain 
egotea. Oso-oso egoera estre-
sagarria da.
Nabarmen egin dugu atzera, be-
raz.
Baliabide falta eta sistemaren 
beraren koordinazio falta izu-
garria dago. Onkologikora joan 
eta kontsulta baterako dau-
kazun itxaronaldia ordu eta 
erdi edo bi ordukoa izan dai-
teke, lasai asko. Hori arrunta 
da. Ez dakit norbait jartzen 
den gaixo onkologikoaren ro-
lean. Hau ez da bertan dauden 
langileen ardura. Zeren eta 
Onkologikora zoazen aldiro 
gertatzen bada, arazo estruk-
tural bat dago eta medikuak 
ez dauka paziente bakoitzari 
eskaini behar zaion tarterik 
edo denborarik. Orduan, nire 
amaren duela bederatzi urte-
ko esperientzia eta nire espe-
rientzia alderatuta, izugarri 
aldatu dira gauzak. Eta ez 
onerako. Iruditzen zait oso 
gabezia larria dela. 

Uxue Alberdi, Oihana Iguaran, Maider Arregi, Eli Pagola eta Amaia Agirre bertsolariak, Ixak Arruti eta Gari Otamendi 
musikariak, eta Inurri taldeko Elenita, Ixabel, Olatz, Sandra eta Aintzane Asteasun otsailean eskaini zuten saioan. AIURRI

Inurriek oso ikusmen ona dute, inurrikideak ere gaitasun 
eder horren jabe dira. Hamaika begi, berrogei aurpegi 
eta milaka egi, eta denak zilegi. Toraxean sei hanka 
motz dituzte inurriek. Gure inurrikideek toraxean orban 
bat ere badute. Eta hor lan bat dago. Egin eta eragin. 
Tabu “ta gu” denak elkartu eta elkar hartuz oholtzara 
goaz isileko min eta ageriko poz denen otzara buruan 
hartuta.

 
Kimioa gure arteko kimika bihurtu dugu, eta begiradak 

elkarren euskarri. Hauspo bat euskarari. Ezkor eta elkor 
izatetik emankor izatera igaro nahi dugu. Ikusgarri eta 
ikur berri.

 
Ez direla ausartak diote inurrikideek, baina agian hala 

direla sinesten dugu gu euren aurrean koldar sentitzen 
garelako. Ihesi doan hondar. Errurik ez dagoen lekuan, 
ordea, ez sortu errukirik. Ez badakigu zer esan isilik 
egon. Ahots bat ezezik gorputz bat ere bagara, beraz, 
begirada bidez esan bi gara. Besarkada ere bai, behar 
bada. Bidelagunak behar ditugu bidean lagun egin 
garenok ere. Zortedun eta zorioneko sentitzen naiz 
inurritegiko kide izateaz eta bide egiteaz. Gora gure 
akelarrea! Maite zaituztet!

Begiradak

AMAIA AGIRRE BERTSOLARIA

ELKARRIZKETA

IRUNE ALFONSO AMASA-VILLABONA
Ordu txikietan amaitu daitekeen 
parrandaz gain, beste ekintza 
batzuk ere antolatu dituzue...
Kristina Artola: Bi urteren on-
doren,aurreko belaunaldiko 
kideak eta egungo partaide 
berriak gogotsu daudela uste 
dugu. Otorduei dagokienez, 
barrikotea antolatu dugu os-
tiralean afaltzeko, eta larun-
batean bazkaltzeko herri baz-
kari modukoa planteatu dugu. 
Txupinazoaren hasiko gara 
eta jarraian, ginkana antolatu 
dugu. Ginkanari eman nahi 
diogu garrantzia, jendea elkar 
ezagutzeko eta harremanak 
sortzeko bideratu nahi dugu, 
horrela, jendea gaztetxera 
sartzera animatu daitezen.

E.U.:  Bi urte egon gara ba-
koitza norbere zuloan sartuta 
eta bada garaia adin tarte des-
berdinetako jendea elkarrekin 
ibiltzeko, gure helburua hori 
izango litzateke herriko jendea 
elkarrekin ibiltzea.
Herriko gazte batzuk hortaz ez 
dute gaztetxearen dinamika eza-
gutzen...
K.A.: Bideo proiekzioa antola-
tu dugu horretarako, belau-
naldi berrientzat edo gaztetxea 
ezagutzen ez duenarentzat 
hezigarria izan dadin.

"Onddoren" historia ikus-
tarazteko bideo proiekzioa 
izango da, bertan, duela hogei 
urte egindakoa agertuko da, 
duela bost urte zer egiten ge-
nuen gogoraraziko dugu, eta 

orain gure martxa zein den 
eta etorkizunari begira zer egin 
nahi dugun agertuko da.
Kontaiguzue, Gaztetxearen his-
toria nola laburbildu daiteke hitz 
gutxitan?

E.U.: 90.eko hamarkadan, Vi-
llabonan, gaztetxea eta gazte 
asanblada zeuden, eta 96-97 
urteetan gaztetxe hori itxi egin 
zen. Gerora, saiakera asko izan 
ziren beste gaztetxe bat oku-
patzeko eta 99. urtean kuadri-
lla desberdinetako jendea 
berriro elkartzen hasi zen 
herriko jaiei begira eta baita 
antolatzen ziren hainbat eki-
menen arira ere; horrek gazte 
topaketa batzuk antolatzera 
eraman zuen. Garai hartan, 
gazte asanblada sortzea era-
baki zen berriro, baina, beste 
urteetan ez bezala, gaztetxerik 
izan gabe. Izan ere, azken es-
perientziek sentimendu ga-
zi-gozoa sorrarazi zuten eta 
asanbladan parte hartzen 
zuten helduek ez zuten gaz-
tetxearen beharrik ikusten. 
Onddo Gazte Asanbladaren 
sorrera hainbat urtetako di-
namika eta ekimenen ondorio 
izan zen.

K.A.: Malkar plaza ezagutzen 
denaren lekuan, eskola publi-
koko eraikina zegoen eta ber-
tako lokalean, "pito-pito" 
deituriko gunean sortu zen 
gaztetxea. Hemen, utzarazte 
asko egon ziren, baita hainbat 
okupazio saiakera desberdin 
ere, eta azkenik Behar Zana 
elkarte zaharra okupatzea 
lortu zen. Behar Zana zaha-
rrean generazio berria sartu 
zen, baina eraikinaren egoera 
txarra dela eta udalak lokala 
uzteko eskatu zuen, erortzeko 
arriskua zela eta. Momentu 
hartan, 2013.urtean, udalare-
kin tratua egin zen; eraikina 
konpondu ostean, asanblada 
berriro ere bertara sartuko 
zela adostuz. Bien bitartean, 
Sacem aldeko trenaren ingu-
ruko etxe joan eta bertan hi-
ruzpalau urte egon ziren. 
Urteak pasata, espazioa uztea 
erabaki zen eta herriko plazan 
hasi ziren asanbladak eta ekin-
tzak egiten. Behar Zana zaha-
rreko eraikineko sabaia kon-
pondu zutenean udalak ez 
zuen abisua pasa. Horregatik, 
Zizurkilgo jai batzuetan be-
rriro ere eraikina okupatzea 
erabaki zen. Gaur arte.

"Gazte Asanblada 
urtetako dinamika eta 
ekimenen ondorioa da"
KRISTINA ARTOLA ETA EIDER URKIZU ONDDO GAZTE ASANBLADAKO KIDEAK

Data zehatzik izan gabe ere, 25. urteurrena ospatu du Onddo Gazte Asanbladak asteburuan; 
gaur egun 16-29 urte tarteko gazteak elkartzen dira eta ateak zabalik dituzte edonorentzat

"GARAI BATEKO 
ETA EGUNGO KIDE 
BERRIAK GOGOTSU 
GAUDE"

Kristina eta Eider Onddo Gazte Asanbladako kideak dira. AIURRI

Kale Nagusian zehar, ginkanako hainbat probetan jolasean aritu ziren. AIURRI

AMASA-VILLABONA

Maiatzak 29

11:30ean Alaia 
Martin bertsolariak 
emango dio hasiera 
festari. Ondoren, 
Nerea Mendizabal 
psikopedagogoak 
hezitzaile eta 
gurasoentzako 
hitzaldia eskainiko 
du. Aldi berean, 
Alazne Ugartetxea 
irakasleak eskulanak 
egingo ditu umeekin. 
Azkenik, Porrotxek 
eta Marimototsek 
ikuskizuna eskainiko 
dute. 

MIKEL ARBERAS ADUNA
Hazi Hezi aldizkariak hezike-
ta eta hezkuntza ditu ardatz 
eta, aurten, hamar urte bete-
ko ditu. Horiek horrela, urteu-
rreneko festa herrikoia anto-
latu dute Hik Hasi egitasmo 
pedagogikoko kideek: "Aldiz-
kariak udaberri honetan hamar 
urte bete ditu eta ospatu egin-
go dugu. Euskara hutsezko 
aldizkari batek horrenbeste 
urte egitea, ospatzeko arrazoi 
nahikoa iruditzen zaigu". 

Horrez gain, aldizkariaren 
formatua hobetuko dutela 
jakitera eman zuen Ainara 

Gorostizu Hazi Hezi aldizka-
riaren arduradunak: "Oraingo 
honetan aldizkaria eraberritu 
egin dugu, formatu arinago 
eta ikusgarriagoan eman nahi 
diegu irakurleei eta harpideei, 
eta eraberritze hori ere ospa-
tu nahi dugu".

Goiz osoko festa Adunan
Arestian esan bezala, jai he-
rrikoi bat ospatuko dute al-
dizkariak hamarkada bat be-
teko duela medio. "Jai ireki 
bat egingo dugu, maiatzaren 
29an, igandez, Adunan", eman 
du jakitera Gorostizuk. Hala-

ber, hamar urtetan bidelagun 
eduki dituzten kolaboratzai-
leekin egingo dute festa, bes-
teak beste, Porrotx eta Mari-
motots, Alaia Martin bertso-
lariarekin eta Nerea Mendi-
zabal psikopedagogoarekin, 
beste batzuen artean. Jai he-
rrikoia eguerdiko 14:00ak al-
dera amaituko dela jakinara-
zi zuten Adunako plazan 
bertan egindako aurkezpen 
ekitaldian.

Hazi Hezi aldizkariaren funtsa
Hamar urte bete berri duen 
aldizkaria irakasleen, gurasoen 

eta psikologoen eskariz sortu 
zuten "haurraren hazierari, 
garapenari eta heziketari" 
buruzko galderei erantzun 
egoki eta argigarria emateko. 
"Galdera askori erantzun ezin-
da zebiltzan familia asko eta, 
beraz, aukera paregabea izan 
zen aldizkaria sortzeko", gehi-
tu du arduradunak. Ordutik, 
Euskal Herriko aditu eta ira-
kasle ugarik informazio kon-
trastatua eta mamitsua modu 
arin eta errazean ematen ari-
tu dira; hots, ideia soil batetik 
sortu zen proiektuan hazten 
joan dira urtez urte, aldizkari 
espezializatu garrantzitsu bi-
lakatzeraino. "Urtean lau al-
dizkari argitaratzen ditugu, 
eta 20 euroko harpidetzarekin 
etxean jaso daiteke. Aldizkari 
bakoitzaren aurrean gure aha-
legina izan da haurtzaroare-
kiko errespetua, haurren sub-
jektu izaera eta beharren 
errespetua eta zaintzaren 
ikuspegi feminista uztartzea, 
hau da, zaintza-lana amen 
bizkar ez zamatzea".

Urteurreneko jai herrikoia aurkezteko ekitaldian izan ziren, Porrotx, Marimotots, beste batzuen artean. AIURRI

Hazi Heziren urteurrena 
ospatzeko jai herrikoia
Hik Hasi egitasmo pedagogikotik sorturiko heziera eta heziketa gaiak jorratzen dituen aldizkaria 
da Hazi Hezi. Guraso, irakasle zein heziketari buruz gehiago ikasi nahi duen edonori zuzenduta 
dago euskara hutsezko aldizkaria. Urteurrena Adunan ospatuko dute, igande honetan

ADUNA

IRUNE ALFONSO ASTEASU
Hasi berria zara Asteasuko Uda-
letxean lanean. Zein funtzio be-
tetzen dituzu?
Erakunde txikia denez, funtzio 
desberdin asko daude Udala-
ren baitan eta udal erakunde-
ko hiru sailetako teknikaria 
naiz; kultura eta kulturaren 
baitan liburutegiko zerbitzua, 
berdintasun saila eta parte 
hartzea. Herri txikia izanik 
guztia bateratsu doa.

Elizmendiko jaiak eta San Isidro 
egun ospatu berri dira. Zer no-
lako balorazioa egingo zenuke?
Koronabirusak eragindako 
pandemia ostean gaude eta 
asteasuarrak gogotsu daude-
la nabaritu da festetan. Jende 
asko elkartu da eta parte har-
tzeko gogoa izugarria izan da. 
Berrasmatzeko aukera ederra 
izan daitekeela pentsatzen 
dut, gauza berriak egiteko au-
kera bikaina hain zuzen.

Santakrutzetan halaxe izan 
da; urtero egiten den herri 
afaria antolatu behar zen, az-
ken urteetan gainbeheran 
zihoana. Afariaren ordez, "pa-
rrillada" egitea erabaki da eta 
oso arrakastatsua izan da.
Teknikari lanera zer moduz ego-
kitu zara?
Asteasura iritsi berria naiz eta 
nire burua kokatzen nabil. 
Martxan dagoen guztia aurre-
ra jarraitzea da niretzako lehe-

nengo urratsa. Teknikari batek 
gestio asko egiten ditu eta nire 
funtzioetako bat hori da, gau-
zek euren martxa jarraitzea. 
Udalekuak martxan jarri dira, 
diru laguntzak eskatu, festak 
kudeatu... egokitze prozesuan 
nago. Bestetik, herria ezagutzen 
ari naiz, herrian dagoen dina-
mika eta herriaren funtziona-
mendua. Zarauztarra naiz ni, 
Asteasu lehenagotik ezagutzen 
dut bere garaian Soka egitas-
moa kudeatzen aritu naizela-
ko.
Herritarrekin bildu zara dagoe-
neko?
Bai. Martxoan hasita. Alde 
batetik, jaiak antolatzeko bi-
lerak egiten ari gara eta bes-
tetik Xirimiri taldearekin bi-
lerak egin ditut... Nere lehe-
nengo asmoa entzun, ikusi eta 
batez ere eta funtsezkoena 
bertakoak, herritarrak ezagu-
tzea eta euren dinamikan to-
kia topatzea da. Kultura, ni-
retzat, kultura, herri bizitzaren 
isla edo herrian nahi dituzten 
balioen emaitza da. Ez da zer-
bait buruan edukitzea, baizik 
eta kultur eragileekin lan egi-
tea, eta ezagutzea; Anttine 
eguna izan da, Xirimiri taldea 
dago... niretzat garrantzitsue-
na beraiekin egotea eta uztar-
keta lanean elementu bat 
gehiago izatea da. Beraien 
zerbitzura jarri, udaletik he-
rrian kultura sortzeko eta dau-
den baliabideak aprobetxa-
tzeko.
Gaur egun kulturaren edo kultur 
ekintzen behar nagusiak zein 
direla esango zenuke?
Beharrik nagusiena komuni-
tate bezala sentitzea da: sen-
titzea, ezagutzea, elkartzeko 
gunea izatea eta balioak trans-
mititzea; euskara, berdinta-
suna, ingurumenaren zaintza, 
tradizioa... Alabaina, funtsa 
eta nagusiena komunitatean 
elkartzeko beharra da zerk 
egiten gaitu "gu" galderari 
erantzutea.
Herri parte hartzailea dela naba-
ritu duzu orduan?
Ezagutzen dudanagatik, herri 
oso dinamikoa da Asteasu eta 
esan beharra dago pandemia 

"Asteasu udalerri  
oso aktiboa eta 
dinamikoa da"
ASIER BAGLIETTO ASTEASUKO UDALETXEKO TEKNIKARI BERRIA

Zarauztarra sortzez, martxoaren 9an hasi zen teknikari lanetan. Lehendik ere ibili da Asteasuko 
ekimenetan parte hartzen. Kultura, berdintasuna eta parte hartzea sailetan ari da lanean

Baglietto Asteasuko Udal Liburutegian. AIURRI

ASTEASU

betean ezagutzen hasi nintze-
la. Herri oso bizia iruditzen 
zait, dinamismoa eta gogoa 
dago bertan ekintzak egiteko. 
Instituziotik ere hainbat po-
litika bultzatzen dira herritar-
tasun hori bultzatzeko, sakon-
tzeko, eta, festak eta aisiaz 
gain, gazteei aukerak emateko, 
haurtzarotik herriko bizitzan 
euren parte hartzea izan de-
zaten. 
Asteasuko gazteen aldetik zer 
moduzko erantzuna antzeman 
duzu?
Sokaren aurkezpena ikusi ge-
nuen duela hilabete, baina 
Soka bi urteko lana izan da 
eta aurrera begira egitasmo 
egonkor bezala ikusten dugu. 
Soka proiektua, gauzak egite-
ko modu bat da azken finean, 
parte hartuz eta herrian heziz. 
Gazteek primeran erantzuten 
dute; oraintxe Aste Santuko 
ekintzak izan dira eta gazte 
askok hartu dute parte. Azpi-
marratu nahiko nuke kopurua 
ez dela gauza interesgarri ba-
karra, baina, gazteak gogotsu 
daudela berresten digu. Orain, 
Udalekuak antolatzen ari dira, 
programa eta ardurak lantzen...

Hutsune handiena gazteekin 
nabaritzen zen Asteasun. Es-
kola amaitu ondoren ez zegoen 
ia eskaintzarik 12 urtetik go-
rako gazteentzat, hortaz, zer-
bait egonkorra eskaini behar 
zela ondorioztatu zen. Ama-
sa-Villabonara edo inguruko 
herrietara joaten bazara, he-
rritik kanpoko harremanak 
sortzea eta herriarekiko lotu-
ra galtzea oso erraza izaten 
da, horregatik eman genion 
garrantzia adin tarte horri. 
Hori lantzeko, bi hezitzaile 
ditugu astero, gazteekin. Eta 
Gaztelekuko zerbitzua ere in-
dartu dugu, gazteria izugarriz-
ko gorputza hartzen ari da. 
Hain justu, modu kolektibo 
batean antolatzeko eta sor-
tzeko aukera izan dugunok, 
ondoren, dinamismoa eta 
sortzeko gaitasuna izaten dugu, 
eta elkartzeko borondatea hori 
bizitza osorako geratzen da 
eta hori asteasuarrei neurri 
batean lagunduko die.

Sanpedroen eta Santamañako 
jaien inguruan zerbait aurrera-
tzerik izango zenuke?
San Pedro jaien egitaraua las-
ter jakinaraziko dugu, baina 
dagoeneko aurreratu dezaket 
aurten bertakoentzat antola-
tutako festak izango direla. 
Asteasuarrengan pentsatuz 
antolatuko diren jaiak izango 
dira eta hori helburu izanik, 
beste urteetako programa 
moldatu da. Herriko jendeari 
eman nahi diogu garrantzia, 
izan ere, ekintzak asteburuan 
jarriz gero, kanpoko jende 
ugari etortzen da. Hala, herri 
afaria lehenengo egunean 
egingo da, eta kuadrilla eguna 
ostiralean egingo da, adibidez. 
Ekintzak moldatzen ari gara 
gozamena eta erdigunea ber-
takoengan egoteko. Gainera, 
azken urteetan jende mordoa 
bildu izan da eta horrek anto-
laketa mailan zailtasunak 
ekarri ditu, hortaz, aztertzen 
ari gara gauzak nola egin ho-
beto goxatu eta hobeto pasa 
aha izateko.

Santamañako jaiei dagokie-
nez, jaiak bere batzorde pro-
pioa du eta eurek antolatu eta 
kudeatuko dute festa.
Hobeto ezagutu nahi zaitugu Axier, 
kontaiguzu, zein da zure ibilbidea?
Profesionalki euskararen mun-
dutik nator, AEKn urte asko 

aritu naiz irakasle lanetan. 
Gerora, euskararen sustape-
nean jardun dut leku eta mai-
la desberdinetan. Elhuyarren 
ere aritu naiz euskara planak 
sustatzen eta hortik parte har-
tzeko eremura zabaldu nuen 
jarduera. Bizitza osoan zehar 
taldeak eta taldeko prozesuak 
gidatzen ibili naiz.

Azken hamabi urtetan Ha-
rremanitz kooperatiban aritu 
naiz sexu hezkuntza, berdin-
tasuna eta tratu onak sustatzen, 
eta hortik iritsi naiz Asteasura. 
Duela hiru urte, gazte talde 
batekin hasi ginen berdinta-
suna eta indarkeria matxista-
ri aurre egiteko prozesua mar-
txan jartzen, Erraztuz taldea 
izan zen, 2019ko Sanpedroe-
tan egin genuen protokoloa. 
Urtebeteko prozesu aberas-
garria izan zen eta jarraian, 
herri hezitzailearen proiektua 
etorri zen honela, Asteasuko 
udalera iritsiz. Niretzat erron-
ka eta pausu handia da.
Aiztondon mugimendu feminista 
indartsua dago, eduki duzu au-
kera eurekin biltzeko?
Iaz Zizurkilen gertatu zen era-
soaren arira lanketa egin ge-
nuen Asteasuko gazteekin, eta 
hortaz, emakume gazteak eta 
ez hain gazteak ezagutzen 
ditut.Udalak bere erritmoa du 
eta poliki-poliki joango naiz 

gauza berriak martxan jartzen. 
Indarkerian aurkako protoko-
lo bat lantzeko asmoa dago; 
Indarkeria kasu bat gertatuz 
gero udal mailan nola funtzio-
natu behar den jakiteko, bik-
timari arreta emateko, eta 
herri mailan egoera kudeatzen 
jakiteko. 

Bestetik, Gipuzkoako Foru 
Aldundiko Berdin Bidean pro-
graman gaude eta festetan 
sexismoari aurre egiteko pro-
tokoloa lantzen ari gara... di-
namika badago alegia, baina 
garrantzitsuena falta da; ber-
tako mugimendu feminista-
rekin uztartuta egotea, komu-
nikatzea eta elkarrekin erai-
kitzea.
Beste proiekturik baduzue mar-
txan?
Parte hartzetik diru laguntza 
eskatu da etorkinekin progra-
ma bat egiteko. Haien errea-
litateari ahotsa jartzeko proiek-
tua izango da, batez ere, As-
teasun nola bizi diren erakus-
teko, euren beharrak ikusa-
razteko, hemengo herri- 
tarrekin nola harremantzen 
diren lantzeko, eta zerk lagun-
tzen dien bertakoak sentitzen 
eta zerk ez aztertzeko. 2022ko 
udazkenean garatuko den 
prozesua izango da eta gogo-
tsu gaude.
Amaitzeko, zerbait gehitu nahiko 
zenuke?
Asteasuko Udalaren aldetik 
sentitzen dudan babesa eta 
konfiantza izugarria da eta 
teknikari bezala jarduteko 
ezinbestekoa da hori. Asteasu 
oso herri aktiboa da eta udal 
teknikari lanean jarduteko 
aldeko elementuak dira horiek. 
Nere buruari denbora eman 
nahi diot, prozesu batek sen-
dotasuna eta oinarria urtebe-
tera edo bi urtera hartzen 
baitu.

Ez dut elkarrizketa amaitu 
nahi Maite Iraolari eskerrak 
eman gabe. Nire aurretik urte 
luzez lanean aritu den tekni-
karia da bera, izugarrizko lana 
egin du eta nire fase berri ho-
netan ondoan daukat lagun-
tzen uneoro, beraz, eskerrak 
eman nahi nizkioke berari.

Baglietto Soka egitasmoko eragileetakoa zan zen. AIURRI

"BERTAKOENTZAT 
ANTOLATUTAKO 
JAIAK IZANGO DIRA 
SANPEDROAK"

"UDALAREN 
ALDETIK JASO 
DUDAN BABESA 
IZUGARRIA DA"

ASTEASU

Kolorez 
aske
Joseba Sarrionandiak argi 
adierazi zuen zer den 
udaberria kartzeletik ikusia: 
"Hau da udaberria– Larretik 
hirira mitxeleta bat buztan 
hozkirri eta amultsuz 
animalia salbaien larrua eta 
kale kantoietako itsuen 
loteria billeteak ukituz 
berriztatzen. 

Dena kanpoan.
Barruan, leihorik gabeko 

begiradak".
Bada, Sarrionandiak, 

egun, askatasun usaineko 
udaberriaz gozatzeko, lurra 
kolorez janzten ikusteko, 
maite dituenekin denbora 
igarotzeko eta duen literatur 
sena barnetik asetzeko 
aukera du. 

Horregatik, izan bedi 
udaberria herritar askoren-
tzat askatasunaren eta 
poztasunaren seinale. 

 
 

 
 
 

Datu teknikoak:

NIKON D7500 
f/7,1 
1/200 
ISO 200

Testua: xx.

Argazkia:  
Jose Angel Amuchastegui.

Irudi gehiago 
ikusteko, 
eskaneatu QR 
kode hau 
telefonoarekin.

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

AINHOA GIL ZIZURKIL
Larunbatean Zizurkilgo Plazida 
Otaño liburutegira gerturatzen 
denak esperientzia berezia bizi-
tzeko aukera izango du. ZARATA 
izenburua jarri diozu zure sormen 
lanari. Azalduko al diguzu izen-
buru horren zergatia?
Hiru arrazoi ezberdinengatik 
aukeratu nuen izenburua. 
Batetik, emanaldi honetan 
soinuaren edo audioaren bidez 
komunikatzen delako. Beste-
tik, sinbolikoki, LGBTI+ ko-
lektiboko jendeak zarata egin 
behar duelako hemen daude-
la aldarrikatzeko. Eta azkenik, 
hitz-joko bat egin nahi nuen: 
“Zarena zara’ta”.
Audiogida da ZARATA. Irudiaren 
gizartean, zer dela eta audioari 
emandako garrantzi hori?
Zizurkilera formatu bereziak 
ekartzea gustatzen zait beti. 
2020an ikuskizun berezia es-
kaini genuen elizan, formatu 
artistiko ezberdinekin. Mi-
kroantzerkia ere egin nuen 
liburutegian, espazio ezber-
dinetan barrena mugituz. 
Kanpoan ikusi edo bizitzen 
ditudan gauzak Zizurkilera 
ekartzea gustatzen zait. Orain-
goan audiogida bat ekarri dut. 
Jendeari kosta egiten zaio 
ulertzea zer izango den, ez 

gaudelako ohituta, baina be-
rez nahiko gauza sinplea da. 
Audio batek toki batetik bes-
tera eramango gaitu. Irudi 
batzuk ere egongo dira audio 
horien osagarri, baina entzu-

ten denak izango du garrantzia.
Hamar audio dira eta hamar 
pertsona ezberdinek hartu 
dute parte grabaketan, baina 
egunean bertan ez dira bertan 
egongo. Horrek asko errazten 

du azpiegitura. Jendea bere 
mugikorrarekin eta entzun-
gailuak jarrita gerturatuko da, 
eta ez da besterik behar.
Esperientzia indibiduala da ZA-
RATA. Nola dago antolatuta?
Esan bezala, bakoitza bere 
mugikorrarekin joango da, 
audiogida entzunez. Esperien-
tzia indibiduala denez, audioak 
zuzenean hitz egingo dio en-
tzuleari. Goxo ariko zaio ba-
tzuetan, akusatiboki beste 
batzuetan, galderak ere zuze-
nean egiten dizkiot entzuleaa-
ri; oso esperientzia pertsona-
la da. Egiten duguna zalantzan 
jarri, gure usteen eta jakintzen 
inguruko hausnarketa bultza-
tu…, horrek lanketa pertso-
nala eskatzen du.

Plazida Otaño liburutegian 
eskainiko da ZARATA ikuski-
zuna edo proiektua. 16:00etan 
zabalduko dira ateak eta 
19:00ak arte zabalik egongo 
da. Bakoitzak nahi duen orduan 
etortzeko aukera izango du. 
Ni egongo naiz harrera egiten 
eta azalpen txiki bat emango 
dut. Ondoren, audioak berak 
gidatuko ditu entzuleak espa-
zio batetik bestera.
LGBTI+ kolektiboa da ZARATAren 
muina. Kontaiguzu…
Hamar audio ezberdinek osa-
tzen dute ZARATA. Audio ba-
tzuk poetikoagoak dira, beste 
batzuk politikoagoak, esplizi-
toagoak ere badaude… Lehen 
kontaktua goxoagoa izan da-
din eta jendea audiogidan 
sartzen joan dadin, audio erraz 
batekin ematen zaio hasiera. 
Aurrerago, LGBTI+ kolekti-
boaren inguruko galdera asko 
planteatzen dizkiot entzulea-
ri. Bigarren pertsonan ari naiz 
etengabe. Kritikatu nahi ditu-
dan gauza horiek zuzenean 
botatzen dizkiot entzuten ari 
den pertsonari. Sortzen ari 
naizenean, kritikoa izatea gus-

“Kritikatu nahi dudan 
guztia agertzen da 
Zarata ikuskizunean”
HODEI ARRASTOA AKTOREA, SORTZAILEA

Esperientzia berezia bizitzeko aukera eskainiko digu zizurkildarrak larunbat honetan. LGBTI+ 
kolektiboaren inguruko audiogida da ZARATA egitasmoak bere baitan gordetzen duena

Hodei Arrastoa zizurkildarra. AIURRI

ZIZURKIL

tatzen zait. Gustatzen ez zaidan 
hori aurpegiratzen saiatzen 
naiz eta ZARATAn ere hala 
egin dut.

Pasarte esplizito bat ere ba-
dago. Sexuaz ari gara zuzenean 
eta audioa laguntzen duen 
bideo bat ere badago, sexu-ha-
rremanen irudiak jasotzen 
dituena. Legez, 18 urtetik go-
rako jendeak ikusteko irudiak 
lirateke eta audioan horren 
inguruko abisu bat sartu dut. 
Nolanahi ere, iruditzen zait 
praktika sexual ez heterose-
xualak normalizatzeko modu 
bat izan daitekela gisa hone-
tako irudiak ikustea. Norma-
lizaziorako bidean, horrelakoak 
ere beharrezkoak dira. Tele-
bistan, interneten, zinean, 
edozein momentutan ikusten 
ditugu hilketa bortitzak eta 
inork ez du hori ezbaian jar-
tzen. Sexu eszenek berriz ur-
duritasun handiagoa sortzen 
digute. Jarrera hipokrita sa-
marra dela esango nuke. De-
serosoak egiten zaizkigun 
egoera horiek, askotan, ikasi-
takoak dira. Horren inguruko 
hausnarketa egin beharko 
genuke; deserosoa egiten zai-
gun horren atzean zer dagoen 
pentsatu beharko genuke. Nik 
oso garbi daukat ZARATA-re-
kin zer esan nahi dudan. Gaia-
ren inguruan ikasteko, zenbait 
gauza ezbaian jartzeko edota 
hausnartzeko gogoa duena-
rentzat esperientzia aberas-
garria izatea nahi nuke. Bali-
teke ZARATA entzutera ger-
turatzen den baten bat nirekin 
haserretzea, baina nik garbi 
daukat gauza batzuk esan 
beharra dagoela.
Nolakoa izan da ZARATAren sor-
men prozesua?
Duela urtebete hasi nintzen 
proiektu honekin. Nire beste 
lan asko bezala, prekarietatik 
sortua da. Garbi nuen herriz 

herri mugitzeko erraza zen 
zerbait sortu behar nuela, me-
kanismo aldetik oso sinplea 
zena. Nik bakarrik egin ahal 
izateko zerbait izan behar zuen. 
Nire lanetik bizi nahi dut, eta 
horretarako, gastuak ahalik 
eta gehien murriztu behar 
ditut. Horrez gain, noski, gaia 
bera eta lanaren muina inte-
resgarria zait eta oso harro 
nago egindakoaz.

Bestalde, oso garbi nuen 
Covid egoerak ezin zuela bal-
dintzatu emanaldirik. ZARATA 
indibidualki bizitzeko espe-
rientzia da. Ez da jende pila-
ketarik emango. Hori ere kon-
tuan eduki nahi izan dut sor-
tzerako garaian.
Hamar pertsona aritu dira audioak 
grabatzen. Nola egin duzu auke-
raketa?
Hiru baldintza nagusi betetzen 
zituzten aktoreak nahi nituen: 
euskaldunak izatea, aktoreak 
izatea eta LGBTI+ kolektibo-
koak izatea. Bederatzi aktore 
eta musikari batek parte har-
tu dute grabaketa-saiotan. 
Horrez gain, jende gazte eta 
ez oso ezagunari aukera ema-
tea garrantzitsua dela iruditzen 
zait. Pertsona ez bitarra, tran-
sizioa egin duen beste pertso-
na bat, bisexualak, homose-
xualak… talde heterogeneoa 
osatu dugu.

Hiruki Larroxa taldeak ere jarri 
du aletxoa zure lanean…
Hizkuntza zaintzen lagundu 
didate. Horretan dabilen era-
kundea da eta asko eskertu 
dut haien laguntza. Etengabe 
eraberritzen ari da hizkuntza 
eta LGBTI+ kolektiboaren in-
guruko termino berriak sortzen 
ari dira. Esaterako, duela 10 
urte inork ez zuen transexual 
hitza erabiltzen; trabesti hi-
tzaren barruan sartzen geni-
tuen pertsona trans-ak. Ter-
minologia hori guztia zaintzen 
saiakera berezia egin dut eta 
horretan laguntza handia eman 
dit Hiruki Larroxak. Bertako 
kideek asko eskertu dute tes-
tu kritikoa egin izana. Babes 
handia sentitu dut haiengan-
dik.
Euskaraz eta gazteleraz entzun 
ahal izango da ZARATA. Zein 
hizkuntzatan sortu duzu?
Espreski Zizurkilerako sortu-
takoa da ZARATA, beraz, eus-
karaz sortu dut noski. Badakit, 
ordea, zabalkunderako ga-
rrantzitsua dela bi hizkuntze-
tan eskaintzea. Lan handiagoa 
suposatzen du horrek. Testua 
itzuli, bi hizkuntzetan graba-
tu, bi audioak editatu…, bai-
na jende gehiagorengana 
iritsi nahi badut, hala izan 
behar du. Prekarietatea ere 
badago erabaki horren atzean. 

Gazteleraz eskaintzeak kon-
trataziorako ate gehiago zabal 
ditzake. Nire sormen lana 
kritikarako eta hausnarketa 
bultzatzeko helburuz egiten 
dut, baina jan ere egin behar 
dut eta horretarako dirua behar 
da. Euskaraz bakarrik eginez 
gero, tamalez, dirua irabazte-
ko aukerak murrizten ditut.
Estreinaldia Zizurkilen egingo 
duzu. Ze garapen izango du on-
doren?
Nire herrian estreinatzeak 
ilusio berezia egiten zidan. 
Ondoren, pixkanaka ari naiz 
data berriak lotzen. Harrota-
sunaren hilabetea da ekaina 
eta aitzakia horretan, zenbait 
hitzordu lotuta dauzkat. Ekai-
naren 10ean Beasainen, 29an 
Iruran… Aurreragorako lotzen 
ari naiz emanaldi gehiago.
ZARATA emanaldiaz gain, zein 
beste proiektutan dabil murgil-
duta Hodei Arrastoa?
Valentzian izan berri naiz, 
zuzendari italiar baten gida-
ritzapean. Oso esperientzia 
polita izan da. Zenbait ume-
rekin batera aritu naiz taula-
gainean eta oso freskoa izan 
da. Horri esker, gainera, Bar-
tzelonako Festival Grec-ean 
aritzeko aukera sortu zait. Oso 
pozik nago. Errenteriako Ez-
tena jaialdian Work in progres 
atalean ere arituko naiz, ‘Gra-
nada hazien auzia’ proiektua 
aurkezten. Aktore lanetan asko 
gozatzen dut, baina baita zu-
zendari lanak egiten edo 
proiektu ezberdinak sortzen 
ere. 

ZARATA audiogida
Bakoitzak bere telefono 
mugikorra eta entzungailuak 
eraman behar ditu. 
Sarrera: 3 euro. Udal 
bulegotan salgai.
Maiatzak 28, larunbata
16:00-19:00.

Larunbat honetan Zarata egitasmoa aurkeztuko du sorterrian. AIURRI

ZIZURKIL

MIKEL ARBERAS ANDOAIN
Herriarteko Pilota Txapelketa 
izan ohi da, pilotari afiziona-
tuen artean, erakarpen indar 
handiena duen lehiaketa. Ur-
tean behin, herri oso bat talde 
gisa lehiatzen da, beste herri 
baten aurka; frontoia goraino 
bete ohi da familiakideak edo-
ta lagunak ikusteko. Bada, 
aurtengoan ere, Arrate eta 
Behar Zana pilotalekura he-
rritar ugari gerturatu dira. 
Esanak esan, txapelketak asko 
du zortetik, izan ere, Euskal 
Herriko talde zailenaren aur-
ka jokatzeko aukera suerta 

dakizuke, Amasa-Villabona 
kasu. Andoainen esaterako, 
zortea alde eduki dute.

Alegiaren gainetik igaro dira 
andoaindarrak
Andoainek hiru partidetatik 
bi irabazi zituen iragan osti-
ralean. Lehena Beñat Salbador 
eta Eneko Uria kadeteek jo-
katu zuten. Hasieran, nor-
gehiagoka nahiko erraza ziru-
dien arren, 19-22 amaitu zen, 
hutsegite askorekin. Aurkariek, 
partida amaitzear zegoenean, 
sakea berreskuratu eta min 
handia egin zuten; Salbadorren 

segurtasuna zartatu eta ia ber-
dintzeraino iritsi ziren. Hu-
tsegiteak egon ziren arren, 
garaipena eskuratzea lortu 
zuten, baina datozen partide-
tan horrelakoak ekidin behar-
ko dituzte, tanteoa oso garran-
tzitsua baita Herriartekoan. 

Bigarren partida Eneko Be-
loki eta Joseba Beroz jubenilek 
jokatu zuten. Norgehiagoka 
osoan, andoaindarrak aurre-
tik joan ziren, arazo askorik 
gabe. Beroz defentsa lanetan 
bikain aritu zen, eta Belokik, 
ohi bezala, pilotakada indar-
tsuekin min handia egin zuen 

(13-22). Dena den, datozen 
partidei begira, lan gehiago 
egin beharko dute, aurkariak 
maila handiagokoak izango 
baitira. 

Azken partida, Imanol Usan-
dizaga eta Aritz Eskudero se-
niorrek jokatu zuten. Aurkariak 
nabarmenki gailendu ziren 
eta kolore bakarreko norgehia-
goka izan zen (22-7). Halere, 
emaitzak ez zuela partidaren 
gogortasuna islatu, izan ere, 
Usandizagak lan handia eta 
bikaina egin zuen defentsan; 
fisikoki iragan urteetan baino 
hobekiago sumatzen zen, nahiz 
eta eskuin eskua minduta edu-
ki. Eskuderok, aldiz, tanto eder 
pare bat egin zituen lehen 
koadroetan, baina ezin izan 
zuen askorik egin lehen koa-
droetako defentsan.

Ataunek Villabona mendean 
hartu zuen
Kadeteetan Larrarte-Aranbu-
ru bikoteak jokatu zuen Kere-
jeta eta Kontrerasen aurka 
(22-2). Villabonan bezalaxe, 
ezin izan zuten ezer egin mai-
la handiko kadeteen aurka.

Jubeniletan Aranburu anaiek 
jokatu zuten Erausquin eta 
Kerejeta bikotearen aurka (22-
16). Oraingoan, Erausquinek 
Zubizarreta ordezkatu zuen 

Herriartekoaren bi 
aurpegiak
Herriarteko Pilota Txapelketa urteko hitzordua izan ohi da pilotari afizionatuentzat eta zaleentzat; 
izan ere, giro ona, maila txukuneko partidak ikusi eta beste herriekiko harremana hobetzeko 
txapelketa interesgarria izan ohi da

Eneko Beloki eta Joseba Beroz jubenilei aholkuak ematen aritu zen Iker Uria. AIURRI

Final 
laurdena

Lehen partida 
Hernanin izango da, 
ostiralean (maiatzak 
27). Itzulerakoa, 
berriz, ekainaren 3an, 
Andoainen, Arrate 
pilotalekuan, 
arratsaldeko 
19:30ean.

KIROLA

eta partida parekatuago egon 
zen. Hala eta guztiz ere, ataun-
darrek eskuratu zuten garai-
pena. Nabarmendu beharra 
dago, lehen partidan Zubiza-
rretak jokatu zuela eta jubenil 
mailan dagoen pilotari one-
netakoa dela. 

Azken partida, senior mailan 
Iraola-Ormazabal bikoteak 
jokatu zuen Senar-Etxeberria-
ren aurka (22-2). Ataungo 
senior bikoteak maila izugarria 
du eta tanteo ona lortzera 
kantxaratu zen. Lehen partidan 
ez bezalaxe, Ormazabalek jo-
katu zuen Jauregiren ordez.

Lortutako emaitzak onak 
izan ez diren arren, Behar Zana 
pelotako eskolak argi adiera-
zi du, sare sozialetan, harro 
daudela pilotariek egindako 
lanarekin eta edukitako jarre-
rarekin.

Final laurdenetara jauzi
Andoaindarrak txapelketa bi-
kaina jokatzen ari dira eta final 
laurdena jokatu du ostiralean, 

Hernaniren aurka. Orain arte, 
Idiazabal eta Alegiaren aurka 
jokatu du, bietan partida gehie-
nak irabazi eta aurkaria guztiz 
mendean hartuta. Halaber, 
Hernani ez da nolanahiko 

aurkaria, zeren eta, urte asko-
tan Herriarteko Txapelketako 
lehen mailan lehiatu baita. 
Egia da ere, beste urteetan 
baino talde apalagoa duela; 
dena den, andoaindarrek lan 

handia egin behako dute par-
tidak irabazteko. Gainera, 
ezinbestekoa izango da orain 
arteko hutsegiteak egiteari 
uztea, tanteoa ezinbestekoa 
baita txapelketan. 

Villabonako pilotariak, Herriarteko Pilota Txapelketan. BEHAR ZANA

Maiatzaren 15eko 
arratsaldea hunkigarria izan 
zen Zizurkilen. Jon Erasun 
pilotari zizurkildarrak 
herrikideen omenaldia jaso 
zuen. Pilota jaialdi bikaina 
antolatu dute eta amaieran, 
ekitaldia eskaini zioten 
pilotariari.

Juan Manuel Erasun 
Zizurkilgo alkate ohia izan 
zen lehen omendua. Jonen 
aitak lan handia egin zuen 
urte askoan zehar Ziotza 
pilota eskola dinamizatzen. 
Eskolako haurrek osatutako 
pasilloan barrena gerturatu 
zen Juan Manuel bere 
semearen aldamenera. 
Agurra dantzatu zieten eta 
bertsoa ere abestu zion 
Unai Mendizabalek Jon 
Erasuni. Hunkituta jaso 
zuten omenaldia Erasun 
aita-semeek eta han 

zituzten Ana ama eta Itsaso 
arreba ere.

Ziotza pilota eskolako 
haurrek zabaldu zuten 
arratsaldeko jaialdia. Partida 
politak eskaini zituzten, 
Ziotza pilota eskolan egiten 
ari diren lana erakutsiz. 
Gaztetxoen txanda 
amaituta, sarea jaitsi dute 

Intxaur pilotalekuan. Paleta 
gomaz lehiatu ziren 
emakumeak.

Jaialdia amaitzeko, eskuz 
binaka lehiatu ziren 
gizonezkoak. Pilotalekua 
bete egin zen eta giro 
ederrean joan zen 
arratsaldea. Herrikideen 
txaloak jasota eta Udalak 

jarritako txapela buruan, 
hunkituta amaitu zuen 
Erasunek. Pilotaz gozatzen 
jarraitzeko gogoa agertu 
zuen Erasun gazteak.

Bost urtez elitean
Jon Erasunek 2016ko 
azaroaren 5ean egin zuen 
debuta Asegarce 
enpresarekin eta 2022ko 
urtarrilaren 8an amaitu zuen 
bere ibilbide profesionala 
Baiko enpresan. Ia 200 
partida jokatu ditu elitean 
eta, oro har, maila ona eman 
du: binakakoan bi final 
jokatu zituen, batean 
txapeldun eta bestean 
azpitxapeldun; buruz 
burukoan azpitxapeldun 
geratu zen. Atzelari segurua 
eta akats gutxikoa, lan asko 
egiten duen horietakoa.  
25 urterekin pilotari 
profesionalaren ibilbideari 
amaiera eman zion Labrit 
pilotalekuan.

Hunkituta jaso zuten omenaldia. AIURRI

Omenaldi hunkigarria Jon Erasuni

KIROLA

Iker Karrera korrikalaria. AIURRI Perot aldeko belazeetan ibilbidea egokitu zuten. AIURRI

ERREDAKZIOA LARRAUL
Honako hauexek asteburua 
bitarteko ekitaldiak:
Maiatzak 26, osteguna. 19:00
"Bidea Ipar" Iker karrera libu-
ruaren aurkezpen hitzaldia 
izango da. Ordua: 19:00.
Maiatzak 27, ostirala. 17:30
Haur zein helduentzako fut-
bito eta frontenis txapelketa. 

Ondoren, merienda izango da 
parte hartzaileentzat. 
Maiatzak 28, larunbata. 11:30
"Herriko natur baliabideak", 
irteera Larrauldik barrena Jon 
Zulaikaren eskutik.
Maiatzak 29, igandea. 11:30
Familia zein laguntaldeei be-
gira orientazio proba antola-
tu dute.

AINHOA GIL ZIZURKIL
Zizurkilgo biatloiak gozame-
nerako eta trebatzeko aukera 
eskaini zien haur eta gaztetxoei. 
Aurreko asteburuan, adinaren 
araberako maila ezberdinetan 
banatuta, korrika eta bizikle-
ta saioak egin zituzten haur 
eta gazteek. Goiz ederra pasa 
ondoren, hamaiketakoa es-

kainiz eta opariak banatuz 
eman zioten amaiera ekital-
diari. Lehen Hezkuntzakoek 
ibilbide berria estreinatu dute 
aurten. 

Herrigunean barrena egin 
zuten korrikaldia eta ondoren, 
Perot inguruko belazean pres-
tatutako ibilbidean barrena 
ibili ziren bizikletaz.

Kirol eta aisialdi 
jarduerak Larraulen, 
asteburu osoan

Haur eta gaztetxoen 
arteko Duatloia 
Zizurkilen

Iker Karrera korrikalaria hizlari ariko da, eta Jon Zulaikaren 
eskutik mendi ibilaldia antolatu dute

Maiatza Saltsan ekimenaren baitan hamaika hitzordu antolatu 
dituzte, hilabete osoan zehar. Kirolari lotuta, duatloia

Txikienentzat ere proba zirraragarria izan zen. AIURRILarraulgo paisaia. AIURRI

KIROLA

ONGI ETORRI ESKOLARA

ALBA CABRERA JAUREGI ANDOAIN
Amaitzear da Andoaingo AE-
Kren AISA ikastaroa. Euska-
raren ateak irekitzen dizkie 
atzerriko jatorria duten herri-
tarrei. Urritik ekaina hasiera-
ra bitarte, astero-astero elkar-
tzen dira, asteazken zein os-
tiral goizetan. Herritarren 
premiaren arabera moldatzen 
da ordutegia, eta, bertan, eus-
kara ikasteko lehen urratsak 
ematea da xedea.

Bada, bide horretan murgil-
du zen orain gutxi Ariane Cas-
tro andoaindarra. Ikasturte 
honetan eman du izena lehen 
aldiz, “aberasgarria izango 

zelakoan”. Orain hamaika urte, 
hain justu ere, etorri zen Bra-
sildik eta, lehenik eta behin, 
gaztelera ikasteari ekin zion. 
Alabaina, bi alaba ditu eta D 
ereduan ikasten dute horiek: 
“Ilusio handia egiten dit nire 
haurrak eskolatik euskaraz 
mintzatzen ateratzen direla 
ikusteak”. Hortaz, beraiekin 
euskaraz komunikatzeko pre-
miak eraman zuen AISAn ize-
na ematera: “Gustuko dut; 
zaila iruditu arren, hementxe 
nago, pixkanaka-pixkanaka”.

Idoia Bengoetxea da bere 
irakaslea; zortzi bat urte da-
ramatza herriko euskaltegian, 

baina aurten aritu da AISA 
ikastaroan lanean, Andoainen, 
lehenengo bider. Izan ere, urte 
luzez, ez da talderik egon, nahiz 
eta Aiztondon eskaintza ber-
matu den, besteak beste, Anoe-
tan nahiz Iruran.

Orotara, bederatzi ikasle 
daude matrikulatuta, askota-
riko herrialdetatik etorritakoak, 
hala nola: Honduras, Brasil, 
Argentina, Errumania, Ekua-
dor, Txile eta Maroko. Oso 
aberasgarria dela dio Bengoe-
txeak, “nork bere harremana 
izan duelako euskararekin”. 
Ikasle gehienek, behin Euskal 
Herria zapalduta izan ohi dute 

hizkuntzaren berri, haren abu-
ruz, eta, oro har, euskaltegian 
izena emateko motibazioa ez 
da titulua eskuratzea, euskaran 
murgiltzen hastea baizik. Eus-
karak harritu egin zuen Castro 
herrira iritsi zenean orain ha-
markada pasatxo: “Nire jato-
rrizko hizkuntzaren oso bes-
telakoa da. Hasieran, ez nuen 
tutik ere ulertzen”.

Hari horri tiraka, egunero-
kotasunean erabilgarriak diren 
espresioak (agurrak, eske-
rrak…) ikasten dituzte, baita 
koloreak, zenbakiak, hilabeteak 
eta aditzak ere, beste kontzep-
tu askoren artean. Oinarria 
osatzen laguntzen du AISA 
ikastaroak, euskararekin lehen 
harremana ontzen dute ber-
taratzen direnek, lau orduz 
asteko. 

Klase dinamikoak izaten dira 
eta ahozkotasunak pisu han-
dia du. Erronka da irakaslea-
rentzat euskara hutsetik era-
kustea, eta, hori dela eta, 
mimika edota errepikapena 
bezalako zenbait baliabide 
ipintzen ditu martxan, pixka-
naka-pixkanaka, hizkuntzan 
trebatu daitezen. Euskarazko 
klaseak izan ohi dira, baina, 
batzuetan, gaztelera ere txer-
tatzen du Bengoetxeak, une 
zehatzetan.

Oso giro atsegina eta polita 
dagoela uste dute biek ala biek, 
hizkuntzan trebatu ez ezik, 
elkar ezagutu eta harremanak 
sendotzeko aukera ere eman 
dielako, motibazio osoz. Gai-
nera, hobekuntza nabaria izan 
delakoan da Castro, ikasturte 
hasieratik hona: “Behin ikas-
ten hasita, gainera, oso gus-
tuko dut". Kalean, jendearen 
elkarrizketetan ipintzen du 
arreta, orain, eta geroz eta 
gauza gehiago ulertzen ditue-
la dio: “Gauza berriak ikastea 
ez dago inoiz soberan”.

Idoia Bengoetxea irakaslea Ariane Castro ikaslea, Andoaingo euskaltegian. © AIURRI

AISA ikastaroa, euskaran 
lehen urratsak emateko
Euskara ikasteko bidean, lehenengo bultzada da AISA: dinamikoa, eraginkorra eta baliagarria. 
Atzerriko jatorria duten herritarrei begirako ikastaroa da, AEK-k bermatuta

PLAZAN BAZAN
ESKULANA etxean egin, argazkia atera eta bidali Aiurrira: diseinua@aiurri.eus Egilea: Garbiñe Ubeda

PLAZAN BAZAN

ERREZETA etxean egin, argazkia atera eta bidali Aiurrira: diseinua@aiurri.eus   

EGILEA:  
GARBIÑE UBEDA 

ERAKUSKETA

ANDOAIN 
Kanpezu 50 urte
La Salle Berrozpeko kanpaldien 
ibilbidea biltzen duen  
argazki-erakusketa.
Azken eguna: Maiatzak 28.

ANDOAIN 
Kanpezu 50 urte
La Salle Berrozpeko kanpaldien 
ibilbidea biltzen duen  
argazki-erakusketa.
Azken eguna: Maiatzak 28.

DANTZA ZIKLOA

ANDOAIN 
Basotik itxasora
Dantzaz Konpainiaren  
dokumental eta dantza  
emanaldia.
19:00, Bastero.  
Maiatzak 27, ostirala.

Urki Dantza Taldea
Santa Krutz jaietan emanaldiaren 
ostean, ikasturte amaierako saioa 
eskainiko dute. Sarrera doan, eta 
Basteron edo Kutxabanken bidez 
eskuratu daitezke.
12:00, Bastero.  
Maiatzak 29, igandea.

ZIKLOA

ZIZURKIL 
Maiatza Saltsan
Bukalai taldearen dantza 
emanaldia.
Maiatzak 27, ostirala.

"Zarata"
Hodei Arrastoak sortutako obra 
Plazida Otañon. Bakarrik edo 
talde txikitan, telefonoarekin 
ikus-entzunezko obra. Bakoitzak 
bere mugikorra eta aurikularrak 
ekarri beharko ditu. 16:00-19:00.
Maiatzak 28, larunbata.

ANTZERKIA

ANDOAIN 
Kutsidazu bidea, Ixabel
Eleberri ezagunaren inguruko 
musikala. Max saria irabazitakoa 
da.
19:00, Bastero. 
Ekainak 3, ostirala.

AMASA-VILLABONA 
Sexberdinak
Tanttaka. Udalbiltzaren Geuretik 
sortuak egitasmoaren barnean.
22:00, Arratzaingo eskoletako 
patioa. 
Ekainak 4, larunbata.

ANDOAIN 
Narcis@
Peru mutil gaztea da. Lagun 
bakarra du, Maialen izeneko 
neska. Peruk 13 urte betetzen 
dituen egunean, gurasoek 
smartphone bat oparitzen diote. 
Une horretan bere bizitza erabat 
aldatzen da.
12:00, Bastero. 4 euro. 
Ekainak 12, igandea.

MUSIKA

ANDOAIN 
Easo abesbatza
Easo abesbatzako beteranoak, 
Myriam Ulanga Andoaingo Udal 
Musika Eskolako zuzendariarekin 
batera.
19:00. 12 euro. 
Ekainak 10, ostirala.

ANDOAIN 
Aperitiv emanaldiak
Andoaingo Rock jaialdiaren 
atariko emanaldiak.
12:00 Ramada Inn. Zumea plaza. 
13:00 Natural Project. Juanita 
Alkain. 
14:00 John Dealer & The 
Coconuts. Goikoplaza.
Ekainak 11, larunbata.

Andoaingo Rock jaialdia
The Limiñanas, El Drogas, The 
Hanging stars, Parlos Snakes eta 
Melenas taldeak zuzenean, doako 
emanaldian.
18:00, Nafarroa plaza. 
Ekainak 11, larunbata.

Kontzertu solidarioa
Ozenki abesbatza, Gora Kaletxiki 
Banda eta Euskaros taldea, Gene 
elkartearen alde. Imanol Kamio 
eta Joxe Mari Oiartzabal 
zuzendari lanetan.
12:30, Bastero. 
Ekainak 11, larunbata.

OSPAKIZUNA

ADUNA 
Hik Hasi festa
Alaia Martinen bertsoak, Nerea 
Mendizabalen hitzaldia, Porrotx 
eta Marimototsen emanaldia Hazi 
Hezi aldizkariaren ospakizunean.
11:00-14:00. 
Maiatzak 29, igandea.

KIROL ASTEA

LARRAUL 
Kirol jarduerak
Iker Karrera mendizalearen 
hitzaldia, frontenis partidak, 
herrian barrena ibilbidea, 
orientazio proba... informazio 
zehatza 20. orrialdean.
Maiatzak 26-29.

AIURRI

ANDOAIN Urki dantza taldearen emanaldia
Gogotsu eta ilusioz beterik, ekitaldi garrantzitsua da Urkirentzat.
Maiatzak 29, igandea. 12:00. Doan da, baina gonbidapena behar da.

AMASA-VILLABONA

GUREA ZINEMA

Sonic, la película 2
Maiatzak 28, larunbata. 17:00.
Maiatzak 29, igandea. 17:00.

Cinco lobitos
Maiatzak 28, lar. 19:30, 22:00
Maiatzak 29, ig.  19:30
Maiatzak 30, astl 20:30.

ANDOAIN

BASTERO

Fireheart
Maiatzak 28, larunbata. 17:00.
Maiatzak 29, igandea. 17:00.

Cinco lobitos
Maiatzak 28, lar. 19:30, 22:00.
Maiatzak 29, ig. 19:30.
Maiatzak 30, astl. 19:30, 22:00.

ZINEMA

OHARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

MAIATZAREN 27TIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

AGENDA

ZORION-AGURRAK
ZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAK

ANDOAIN
Zorionak Perutxi
Zorionak Perutxi 
Pottolo, apirilaren 
26an 8garren 
urtebetetzea 
ospatu genuen, 
txapeldun! 
Muxuak, etxekoak

ANDOAIN
Zorionak Natxo
Zorionak Natxo 
morroxko! 
Maiatzaren 10ean 
4 urte bete 
zenituen 
txapeldun! 
Etxekoak.

ANDOAIN
Josu Rabadan 
Larrea
Gure xomorro 
maiteari, mila 
muxu bidali nahi 
diogu. Ekainaren 
6an 3 urte beteko 
ditu.

ERREDAKZIOA ANDOAIN
Aspillakoak aski ezagunak dira 
Andoain aldean. Barazkigin-
tzan ibilbide polita egiten ari 
dira. Hauxe euren aurkez-
pen-txartela: "Aspillan baraz-
ki ekologikoak landatzen di-
tugu, lurra mimoz eta erres-
petuz landuz. Andoaindarrak 
gara, emakume gazteak eta 
gure ondare kulturala defen-
datzen dugu. Salmenta zuze-
na, bitartekaririk gabea... 
zuzenean baserritik etxeetara".

Aspillako otarra zozketan
Ekainaren 3a izango da parte 
hartzeko azken eguna. Hitz 
gakoa "Aspilla" izango da.

Parte hartzeko moduak:
Whatsappa: 619 163 537.
Emaila: diseinua@aiurri.eus.
Telefonoa: 943 300 732.

Kukuteiko erosketa-txartela
Martin Legarra Asteasuko har-
pideduna izan da aurreko 
zozketan sariduna. Eskerrik 
asko parte-hartzaile guztiei. 
Aldizkariz aldizkari ikus dai-
tekeen moduan, harpidedun 
izateak saria dakar.

ZOZKETA

Aspillako produktuez osaturiko bi otar, 
zozketa berria harpidedunen eskura

•	 Valentina Cabanillas Garcia. Maiatzaren 10ean, Andoainen
•	 Angel Romero Mauleon. Maiatzaren 10ean, Andoainen
•	 Jose Martin Agirreurreta Iraola. Maiatzaren 11n, Andoainen
•	 Guillermo San Sebastian Amenabar. Maiatzaren 15ean, 

Andoainen
•	 Patxi Barrondo Erauzkin. Maiatzaren 20an, Andoainen
•	 Maria Angeles Belamendia Tolosa. Maiatzaren 20an, 

Andoainen
•	 Ana Maria Elola Larrañaga. Maiatzaren 19an,  

Amasa-Villabonan
•	 Ramon Larburu Monfort. Maiatzaren 19an, Amasa-Villabonan
•	 Jesusa Mendizabal Bengoechea. Maiatzaren 24an,  

Amasa-Villabonan

HERIOTZAK

ANDOAIN
Aia Korta Martinez
Zorionak Aia! 
Dagoeneko eman 
diozu eguzkiari 
lehenengo bira! 
Muxuak Aratz, 
amatxo, aitatxo eta 
familiaren partetik.

ESKELA ESKELA

Andoainen, 2022ko maiatzaren 21ean Andoainen, 2022ko maiatzaren 11n

Bere seme alabak: Gotzon eta Ixabel,  
Xabier eta Kizkitza, Joxeba, Garbiñe eta Xabier, 

Lourdes eta Sam; bilobak: Dorleta eta Sergio, Alex, 
Manex eta Maite, Axier eta Ainhoa, Julen eta Eli, 

Gorka; birbiloba: Laia.

Betiko gogoan izango dugu  
zure eskuzabaltasuna.  

Auzoari eta auzotarrei eskainitakoa asko izan da.

Sorabillako Jai Batzordea

Maiatzaren 20an hil zen, Andoainen,  
91 urte zituela.

Maiatzaren 10ean hil zen,  
 Andoainen, 66 urte zituela.

Maria Angeles  
BELAMENDIA TOLOSA

Valentina  
CABANILLAS GARCIA

ANDOAIN
Joxe Mª 
Ollakarizketa
Ekainaren 2an, 
Joxe Marik urteak 
beteko ditu. 
Zorionak! Ondo 
ospatu urtemuga.
Besarkada bero 
bat eta muxuak!

ANDOAIN
Izaro Irazu 
Roman
Izark maiatzaren 
30ean 15 urte 
beteko ditu. 
Zorionak eta 
muxu handiak 
etxeko guztien 
partetik.

ANDOAIN
Zorionak  
Oinatz!
Oinatz Zatarain 
Korrotxanok 11 
urte bete ditu 
maiatzaren 23an. 
Zorionak etxekoen 
partez!

ANDOAIN
Itxaso  
Santxez
Zorionak zure 25. 
urtebetetze 
honetan. Etxea 
kantuz alaitzen 
jarraitu dezazun. 
Maite zaitugu!

IRUNE ALFONSO AMASA-VILLABONA
Abenduaren 25ean etxekoen 
omenaldia jaso zuen, ehun 
urte betetzera iritsi baitzen. 
Oriamendin elkartu ziren eta 
ekitaldi hartako irudiak eta 
bideoa Aiurri bidez lau haize-
tara zabaldu ziren. Maiatzaren 
23an zendu zen, azkenera arte 
bizitza lasaia eman ondoren. 
Gertukoek zioten Jesuxak jakin 
izan zuela garai berrietara 
egokitzen. Jaio zen garaian 
jaiotzeko, 'moderna' omen 
zen. "Geroz eta gehiago bizi, 
geroz eta gauza gehiago ikusi”, 
esan ohi zuen.

Egunerokotasunean, fami-
likoez inguratuta egotea go-
goko zuen. Beti zuen gertu 
seme-alabetakoren bat. Etxean 
lasai pasatzen zuen eguna. 
Oso gogoko zuen telebistako 
lehiaketak ikustea, eta bere 
herriaren eta ezagunen berri 
izatea. Azken asoian oso gu-
txitan irteten zen kalera. Ilea-
paindegira joateko eta noiz-
behinka familiarekin ospaki-
zunen bat egiteko ateratzen 
zen soilik. Etxean hizki-zopak 
eta eskupilota partidak ikustea 
gogoko zuen, eta partxisean 
lehia bizian aritzea ere. Etxe-

koek aitortzen zutenez, artis-
ta hutsa zen jokoan, eta gutxik 
lortzen zuten Jexuxa  irabaztea.

Astearte arratsaldean egin 
zioten azken agurra, Jesusen 
Bihotza elizan.

Oriamendin bizi aurretik 
Zizurkilgo Adunibar baserrian 
bizi izan zen. Mende bete iga-
rota, gertaera askoren lekuko 
izan da Jexuxa. 

Gugan bego.

"Geroz eta gehiago 
bizi, geroz eta gauza 
gehiago ikusi"
Ehun urte beteta eta senideen omenalditxoa jasota, 
astelehenean zendu zen Jexuxa Mendizabal Bengoetxea

Jexuxa, besoak zabalik, Oriamendin eskaini zioten omenaldian. AIURRI

ESKUALDEA
EGILEA:  

OLAIA ZAPIRAIN 

EGILEA:  
OLAIA ZAPIRAIN 

GAIA:  
UDABERRIA ETA ALERGIAK

ILUSTRAZIOA

